
Agzul: 

 Asentel n umagrad-agi d tisenfalit di tmaziɣt s tarrayt 

yemgarraden ɣef wigad i t-id-yezwaren. Ad neɛreḍ asuku tiṭ s 

tesleḍt tagelmant ɣef yinadiyen yeqqnen ɣer tsenfalit seg tamiwin-

agi: tineḍfaṛ d tarrayin n tesleḍt, iferdisen n tsenfalit, tibadutin i d-

yettusbedden akked lixṣaṣat ussnanen. Iswi, d aɛraḍ n usiweḍ n 

tugna tummid ɣef yettwaxedmen deg usentel-agi, daɣen d alday n 

tewwura timaynutin n unadi d tɣemmaṛ-nniḍen n tesleḍt. Gar 

larbug yeqqnen tisenfalit ad naf : azraw di tesnilest akked tsekla d 

useqdec n tarrayin n tesleḍt tisnilsanin kan; tasleḍt n yimiles kan d 

uḍerref n tamiwin-nniḍen (tafekka, tafekkimilest, tasnizlit, 

tiɣawsiwin d wazig); ur d-tettusbded tbadut tummidt ar ass-a. 

Sebba-s d tuǧǧit n tegteskarit, aseqdec n tayeneḍfarit d tatut 

tegtarganit n tsenfalit.  

Awalen tisura: Tisenfalit di tmaziɣt; tagerneḍfaṛit; tagetskarit; 

tagetarganit; tafekkimilest. 

  مدخل إلى التعبيرية في الأمازيغية

ص: 
ّ

 الملخ

التعبيرية في الأمازيغية من منظور مختلف عن سابقاتها، وهو وصفي تحليلي بالأساس. مسألة  تتناول هذه المقالة  

عرض للدراسات المنجزة في الموضوع مع إظهار المقاربات المستعملة، الأبعاد التعبيرية المعنية، التخصصات التي ي

ل إليها التعبيرية المتوصَّ عَارِيف 
َ
ت وأخيرًا أهم الفجوات العلمية التي حالت دون تطوّرها. بهذا    ،دُرِسَت من خلالها، 

يكتمل هدف هذه الورقة والمتمثل في تقريب الصورة لكل متسائل عن حالة البحث في التعبيرية الأمازيغية، وهو 

الشرط الأساس ي لفهم ما هو منجز وفتح آفاق بحثية جديدة ومن زوايا متعددة. أهم نتائج هذا المقال هو كشف 

سانياا ِ
ّ
الل يْ  ص َ تخصُّ على  التركيز  في  الأول  يتمثل  المدرُوسَة:  البحوث  زت  مَيَّ التي  ة  يْدِيَّ

َ
الق فقط  لحدود  والأدب  ت 

هو دراسة الجانب اللفظي وترك البعد الإيمائي بفروعه المختلفة   :لسانية لا غير. الثاني  يةواعتماد مقاربات تحليل

ا
ً
غياب تعريف شامل وعميق للظاهرة إلى اليوم. كل هذا نتيجة لغياب مقاربة التعدد    :خارج الاهتمام الأكاديمي. ثالث

تحليلاالوسائطي،   كزاوية  تعدديته  وإبعاد  التخصص  أحادية  للتعدد    ؛عتماد  النظر  عدم  إلى  بدوره  أدى  مما 

 جسدية والأدواتي المظهري في دراستها.  القنواتي للتعبيرية كالإمائي، الصوتي، اللفظ

 التعدد القنواتي.  ؛ التعدد التخصصاتي ؛التعدد الوسائطي ؛التعبيرية في الأمازيغيةالكلمات المفتاحية: 
 

1. Tazwart: 

Anadi di taɣult n tsenfalit deg umaḍal yebda yagi di tazwara n tsuta tis ɛecrin sɣur umazzag n 

tsenɣanibt n uɣarbaz n Genève BALLY Charles. Seg yimir-nni yezga yettnerni umḍan n yimnadiyen 

yerran lbal ɣur-s, am wakken ggtent tutlayin ideg i d-yella unadi fell-as. Gar tigad ɣef ttwaxedmen 

yimagraden, nezmer ad d-nebder, d amedya kan, taṛumit (Combettes, 2013; Laurent, 2022), taglizit 

(Chauvin, 2007, 2010; Dalban, 2007), tameskalt tabrizilit n tutlayt n Portugal (Kohler, 2007), 

Talalmanit (Gautier, 2006; Kauffer, 2007; Schmale, 2013), tasbenyulit (Fretel, 2010), akked trusit 

(Inkova, 2007, 2013).  

Ma nmuqel ɣer umḍan n leqdicat, ad naf d tasnilest i yiwin aḥric ameqran. Deg yiswiren n 

tesnilest daɣen ad naf timsislit, tasnukyest, tasnigit, inaw d tseddast, fiḥel ma nettu iskaren n 

usenfalit am usiggez d tugniwin n uɣanib (amerwes, acayeḍ, d yiberwalen). Si tama n tneḍfar daɣen, 

banent-d waṭas n tarrayin swayes tettwazrew tsenfalit am tsenɣanibt (Bally, 1913), tasnilest 

(Guillaume, 1919), tasnimant (Bühler, 1934) akked teywalt (Jakobson, 1963). Ar ass-a, mazal ttgugin 

yimazzagen ɣer tumant-agi. Amedya d amagrad n Bordas (2022) ideg i d-yiwi awal ɣef useqdec n 

wawal d tmiḍrant tisenfalit, daɣen ɣef tarrayin d taɣulin ideg tettwazrew seg tazwara n tsuta tis 

snat n tmerwin. Anadi-ya n Bordas yelha i kra n win yebɣan ad yegzu ansi i d-tekka, d wanida i tiweḍ 

tsenfalit deg umaḍal.  

Di tmaziɣt, ur d-tennekfufel tsenfalit almi d tazwara n uzgen wis sin n tsuta tis snat n tmerwin. 

Deg wazal n semmus n tmerwin n yiseggasen, meḥsub seg 1965 ideg yettuseqdec tazwara irkel 

wawal tisenfalit (Galon-Pernet, 1965), almi d tazrawt tasnilsant taneggarut (Tidjet, 2013), ad naf kra 

kan n yinadiyen i xedmen yimifransisen. Daya imi ur nessin ɣef tsenfalit, ahat ala awal i tt-id-

igellmen neɣ kra kan n tikta timatuyin. Ar ass-a tumant-agi ur as-yettunefk ara wazal tuklal deg 

unnar n unadi. D netta tuẓin tussnant di temsal irkelli tlaq-as tmusni n yinadiyen yezrin, n lixsaṣat, d 

tifrat i d-yettwafen i yal ugur deg-sen.  

Ihi, deg umagrad-agi ad neɛreḍ ad d-nerr ɣef usteqsi yeqqnen ɣer tumast n tsenfalit di tmaziɣt. 

Mara d-nini tumast, d tadra, anamek, taɣulin n useqdec, tarrayin n tesleḍt d tbadutin i as-

yettunefken i tsenfalit ara nesqerdec. 

Send ad nebdu awal ɣef waddad n tsenfalit, yiwi-d ad d-nesmekti ɣas ma amud ara nezrew dagi 

ur iɛedda ara i mraw n tezrawin yettwaxedmen, imi daya kan I yellan, am tsersiyin n duktura, n nnig 

turagt, idlisen d yimagraden, azal n unadi-agi deg waddad n tsenfalit d ameqran. D netta ara yilin d 

tawwurt tamezwarut i tegzi n tsenfalit d wanida i tiweḍ, am wakken ad yili d tasarut i tikta timaynutin 

n unadi s tarrayin d tmuɣliwin tijdidin.  

Asekyed ad yili ilmend n snat n taɣulin ideg tettwazrew tsenfalit: Tasnilest d tsekla. Daɣen, ad 

tent-id-nebder ilmend n uzemz n usufeɣ-nnsent.  

2. Tisenfalit d tafmeslayt tagelmant: 

Di tsekla, ad naf tisenfalit di kraḍ n yinadiyen. Amezwaru d amagrad n Galon-Pernet (1982) ideg 

tesqerdec tarrayin tibeṛṛaniyin i yettusqedcen i tesleḍt n tsekla tamaziɣt. Ad naf tger-d awal 

« expressif: imsenfel» deg usebtar wis sdis n tmerwin d ukuẓ. Tamesmuzaɣt-agi tenna-d belli ɣer 

tama n yiferdisen n uẓawan, anya, asɣal, asillef d wurar deg tallunt, « intonation expressive: allɣa 

imsenfel » i yellan d amgi asnizlan n timawit, ma yella ur d-yeddi ara deg tira, xateṛ taneggarut-agi 

iban ur tezmir ara, yettbeddil unamek n yizen. Ɣef wakka, Galon-Pernet d unmik « addad n wayen 

yellan d imsenfel/ lǧehd d tezmart n usenfali » i tefka i usnamak «expressivité: tisenfalit». 

Deffir-s yerna-d Mammeri (1991). Netta yettwali tisenfalit d tulmist n usefru ametẓa. Deg usebtar 

ṭam n tmerwin d sa n udlis-is i wumi isemma « idles amusnaw, idles yettwaddren » yenna-d belli di 

ṣṣenf-agi n usefru ara naf tisenfalit tegget, ifyar-is reffden tayunin timsenfal (d awal neɣ d tafyirt) i 

yellan d ul n tikta d tenfaliwin. Ɣur-s, afyir ametẓa d agetimsenfel. Awal expressive: timsenfelt i 

yesseqdec, anamek-is d mara yili ufyir neɣ daɣa awal yessenfalay-d akken ilaq, bla tuzzya, arway 

neɣ tuffra akked wudem ummid izen n umedyaz. Ttbut n waya, d ulac n uleqqem n ufyir wis sin, i 

yettsemmiden anamek n ufyir amezwaru. Meḥsub afyir ameṭẓa d imsenfel ur yetteḥliǧi aleqqem 

imsemmed.  

Aneggaru, d Bouamara (2003) i d-yesseɣlen d asɣal kan ɣer tsenfalit deg tezrawt-is n duktura i 

yexdem ɣef tmedyezt n Si Lbacir Amellaḥ. Deg wawal-is, yesseqdec tafyir d agdazal n usnamak 

tisenfalit. D anamek-nni yettwassnen ɣer medden irkelli i as-yefka : Ayen yesɛan afud ad d-

yessenfali kra. Aya irkelli yedda-d mi yebɣa ad d-iwelleh imeɣri ɣer wazal i d-yiwi ad yettunefk i 

uḥric arutlayan n usefru deg tesleḍt n tmedyezt taqbaylit. Ɣur-s, aḥric-agi yettuḍerref, d tama 

timilest kan i wumi yettunefkay wazal mara tettwaru tmedyezt, ttwaǧǧan yiḥricen-nniḍen i ysɛan 

azal ula d nitni di tama-nnsen tasnamkant: point de vue sémantique. S tenfalit-agi d azal imsenfel i 

d-yeqsed, acku din din kan, i wakken ad d-yesfukel tamuɣli-s, yuder-d awal n Galand-Pernet (1982) 

ɣef i d-nemmeslay yakan.  

3. Tisenfalit gar tuẓin d tekrafin : 

Mara nḥeṣṣen addad-agi n tsenfalit di tmaziɣt ɣef i d-nsuk tamuɣli, ad naf deg-s semmus n 

tecraḍ tigejdanin. Ticraḍ-a, yella wayen i nezmer ad t-neḥseb d tuẓin deg usebded n ukatar aẓrayan 

d tsekkirin n tesleḍt s tarrayin ibanen. Aya yeḍra-d daɣa di tesnilest. Maca, yella wanida tisenfalit 

teqqim kan d awal afmeslay i d-ttḥettimen yal tikelt yisutal igelmanen n tezrawin, imi tineggura-yagi 

ttwaxdment ɣef yisental-nniḍen irkelli.  

Tamezwarut, am wakken i d-nenna iwsawen, igran imneḍfaṛ ideg tettwazrew yagi ur ggutin ara 

(tasnilest d tsekla). Di tesnilest, drus n tarrayain i yettusmersen am tesnalɣa, tesnimeslit akked 

tesnamka. Aya, d aɣfal neɣ d aɛemmed, d tineḍfar i yettwaxtaren seg tazwara i t-id-iḥettmen : Yal 

taneḍfart ur tezmir ad tesnes ala tarryin i as-ilaqen.  

Tin ɣur-s, llant kṛad n tmeẓra ur nettusqedec ara :  

- Tagtaskarit n tumant-agi (ala taskart n yimiles am umawal akked tmedyezt i yettwazerwen) ;  

- Takmuzzɣa (aḥric ameqran n leqdic tiwi-t teqbaylit, syin ad d-rnun kra n tmeskal timaziɣin) ;  

- Tagetarganit (Addud, asɣal, asillef, tasusmi, aneskef, atg. ttwazeglent). 

Tis kṛad, d asemres-ines deg yisutal iglamanen n tezrawin : tikelt s talɣa-s tanisemt « expressivité 

: tisenfalit », tiklt s talɣa-s tarbibant « expressif/ve: t/imsenfel/t » i usnimek n « Attwel n wayen 

izemren ad d-yessenfali » i umezwaru, akked « addad n wayen i d-yessenfalayen » i wis-sin.  

Tis ukuẓ, aseqdec-ines yeččali gar, seg tama, ufmeslay aseklan s unamek yettwassnen « Attwel n 

wayen yellan d anfalan », wer ma ibedd ɣef kra n teẓri neɣ ad yeddu ɣef kra n tarrayt. Wagi ad t-naf 

ɣer Galan-Pernet (1982), Mammeri (1991) akked Bouamara (2003). Seg tama-nniḍen, tibadutin 

tisnilsanin ireṣṣan ɣef tarrayt tasnalɣant d tesnimeslit n Galon-Pernet (1965), Chaker (1997), Nait-

Zerrad (2002), Haddadou (2003), Issad (2012) akked Galand-Pernet (1965). Tabadut-agi tasnilsant 

n tsenfalit tbedd ɣef tgejdai-yagi :  

- D tumant yeggten, d timezgit d tamesnernayt n umawal amaziɣ ; 

- Ankaz ɣef ulugen i d-yettbanen deg talɣa, deg unmesli, deg tesnamka, deg twuri (ticraḍ 

tisnalɣanin, timsislanin, tisnamkanin neɣ azalen iyḍumak i d-ttawin) ; 

- Semmus n tarrayin n usileɣ (asiɣzef, ulsaslen, asuddem anfalan, aslag akked ugawsil) ; 

- Deg-s mraw d yiwen n wazalen imsenfal (tamalast, tamserkut, tufrirt neɣ tamsift, timsidert, 

tasmenyart, timsemẓit, timesnernut, tarumda n tigit, n wadeg, umsilleq).  

- D tamuɣli-agi i yebdan tettaɣ izuṛan seg wakken tegget di tezrawin n tisenfalit.  

Taneggarut, d timeẓrit tamurnant akked tmurnant-aggagit ɣef d-yella wawal aflalay akked ttbut 

deg leqdicat n Tidjet akked Haddadou. Tamuɣli-agi teqreb ɣer rryac amurnan-aggagi n umeslay n 

Bally (1952). Maca, tebɛed ɣef tnakti tangensast neɣ tawurant n Bühler (1934) akked Jakobson 

(1963), neɣ talɣant n yinaw n Guillaume (1919).  

D tikrafin-agi swayes tettwaqqen tsenfalit i yeǧǧan tibadutin n yimeskaren i d-nebder yagi ur 

ttacaṛent ara tiṭ. Ma nmuqel ɣer tilawt tačuṛant n tsenfalit, yal mara nger deg tezrawin 

yettwaxedmen ma yella kra ara d-nekkes, ad d-nuɣal ya s tbadutin tuffirin, tizegnatin neɣ s yifassen 

d ilmawen irkelli.  

Tagarayt 

Di tagara, yiwi-d ad d-nesmekti azal n usemmed n tmussni s teɣzi n yiseggasen d waṭas n 

tezrawin akken ad tmed tuṣka n kra n tumant. Asatal amatu n uzraw n tmaziɣt ixuṣ-it uferdis-a. Daya 

i iwexxren asali n tbadut tummidt tusdidt. Iban, tutlayt yettwattun d tisutiwin, semmus n tmerwin-

agi n yiseggasen n unadi ur ttuddunt deg-s akken ilaq. Ayen ara yettwaxedmen, seg cwiṭ-nni, n 

tezrawin, aḥric amegran ad yili ɣef leqdicat imesbeddiyen akked yiferdisen isnilsanen d yiswiren 

addayen n tutlayt, yerna s teyneḍfarit. Lid d akud lid d allalen ad ilin akked tgerneḍfarit, neɣ d 

yiswiren ingafyiren, neɣ d yinawanen akken ad aɣen lwelha i yuklalen am tutlayin yuẓen irkelli. D 

araju kan i ten-id-iṣaḥen.  

Maca, uguren-agi n wakud d wallalen ur d-yiwi ad qqimen i lebda d inijel i tecḍaḍt. Asekcem n 

tsenfalit deg yigran imneḍfaṛ-nniḍen, d useqdec n tgerneḍfaṛit aṭas n ubaɣur ara as-d-yawi. Ɣas ma 

ameslay ɣef ubaɣur n tgernaḍfarit ur ikeffu wara maca, nezmer ad d-nebder kra n tberdatin i d-

yettbanen akka tura seg i nmuqel tinefkin n tezrawin-agi i d-nebder. 

D tagerneḍfarit kan i izemren ad d-tseddu iḥricen n tsenfalit irkelli wer ma tezgel yiwen, ama d 

asmeskel amutlay, ama d aswir angafyir d yinawan, ama d isatalen n usenfali (adeg, addad imani n 

umsiwel, atg.), ama d tiskar n umeslay neɣ d tiregwa-ines i yettuseqdacen deg usenfel. Daɣen, 

igemmaḍ ɣer ara yawḍen yimnadiyen s tarrayt-agi ad ilin hrawit yerna lqayit, ad d-rnunt tɣariwin-

nniḍen nnig tigad i d-yettwafen ar ass-a am: tumanit, tinmilest, timurnanit d taggagit. Anect-a ad 

yessifses asrusu n tbadut tusdidt, tamatut yerna yerṣan, i tsenfalit di tmaziɣt.  

Gar tiwwura n unadi ara d-teldi tarrayt tagerneḍfart ad naf yiwet n tezrart ibedden ɣef yiwen n 

uferdis i d-tebder Isaad Ghalia di tezrawt-is « degree: tafesna » di tsenfalit. Lewhi-w, ma yella 

tisenfalit tella s waṭas (tafesna meqqren) di tmaziɣt yezmer ula deg yal tayunt tutlayant neɣ 

tamefɣutlayant tisenfalit ad tilit tṛuḥ d tifesniwin. Tanakti-agi n tfesna tettawi ɣer uxemmem ɣef 

tfesnanit n tsenfalit. D ayen I nezmer ad t-naf deg umedya raḥ, fuḥ akked ṭeɛṭeɛ. Iban, tisenfalit dagi 

tṛuḥ d kṛad n yiswiren i wumi nezmer ad nefk ismawen, simara kan, ilmend n usefki n wassaɣ gar 

wunmik d usnamak: azunimsenfel : moin expressif (raḥ, yettraḥ), imsenfel : expressif (fuḥ, yettfuḥu), 

angimsenfel : plus expressif (ṭeɛṭeɛ, yettṭeɛṭiɛ). Neɣ arimsenfel (non expressif), azunimsenfel (moin 

expressif) d imsenfel (expressif). Am wakken asefsen-agi yezmer ad yettwasnes ɣef uswir n tefyar 

am : Kksen-as ṛṛay i umɣar, twaɣit !, d Dayen, rran-t d tablaḍt umɣar, twaɣit !, akked Dayen, amɣar 

neṭlen-t, yemmut yessuli akin ! ). Bla ma nettu aseqdec-ines deg uswir anawan. S wakka ara nizmir 

ad nissin ugar iferdisen n ugbur n tsenfalit, yerna ad nefru aɣbel n talast gar tayunt timsenfelt akked 

tayunt wertimsenfelt i mazal ar ass-a.  

Anect-agi irkelli, ad aɣ-yawi, s usrusu n yimgan-nniḍen, ɣer ufṛaz gar tsenfaliwin yemgarraden. 

Meḥsub tal tisenfalit s temɣiwant-is, ilmend n kra n tecraḍ ara ibanen. Syin, tisenfaliwin-agi 

zemrent, ma nerra-tent d asefren anmeslay, s unamek-is ahrawan, ad ilint d tibaɣar i tezrawin 

timaynutin n tesnilest, n tesnales, n tesnaɣreft, n yidles akked tesnasegzit. Di tneggarut-agi, d 

amedya kan, ad nizmir ad negzu s tefses anamek usdid n kra n tinawt s gellu n tnamka n tfekkant i 

d-yedduklen yid-s deg ufares. D wa i d-imgi ara d-yesnekfuflen, ma nettkel fell-as, tumast, ulamma 

d tazgent n yidelsan d tmagiyin n yigduden.  

Taneggarut, nezmer ad nger tamiḍrant tisenfalit amzun d tumast tanumant deg taɣult n 

tesninawt. Deg kra n yisatalen inmeslayen, yella wanida iynutlayen Iqbayliyen neɣ Icawiyen kkaten 

ɣer tliwa timutlayanin-nnsen akken ad agmen tinawin timilas, tifekkanin, tifekkimilas akked 

tesnizlanin yeččuṛen d tisenfalit iwakken ad nedlen neɣ leɣden imsal-nnsen. Ma yella tastratijit 

tafuklant n yal yiwen temgarrad ɣef tin n wayeḍ, ama deg talɣa ama deg ugbur, ur nzemmer ara ad 

d-neḥseb tisenfalit n yimimaziɣen-agi d yiwen gar wallalen n utwal afuklan ? 

